
BE­LENT SAR­PA­NYŇ BE­ÝA­NY

Türkmenistanyň Prezidenti  
Serdar Berdimuhamedowyň  

Merkezi Aziýa ýurtlarynyň we 
Azerbaýjan Respublikasynyň  

döwlet Baştutanlarynyň resmi däl 
konsultatiw duşuşygyndaky

ÇYKYŞY
(Çolpon-Ata şäheri, 2026-njy ýylyň 31-nji iýuly)

Hor­mat­ly Sa­dyr Nur­go­žo­ýe­wiç!
Hor­mat­ly döw­let Baş­tu­tan­la­ry!

I l ki bilen, Gyrgyz Respubl i kasynyň 
Prezidenti hormatly Sadyr Nurgožoýewiç 
Žaparowa bildirilen myhmansöýerlik we 
şu duşuşygymyzyň ajaýyp guramaçylyk 
derejesi üçin minnetdarlygymy beýan et­
mek isleýärin. Pursatdan peýdalanyp, size 
Gahryman Arkadagymyzyň mähirli salamy­
ny, netijeli işlemek baradaky arzuwlaryny 

ýetirýärin. Bu ýerde — Yssyk-kölüň kenaryn­
da täze, ajaýyp desgalaryň açylmagy bilen 
gyrgyz tarapyny gutlaýaryn. Bu döwrebap  
infrastrukturanyň diňe bir kölüň kenarýa­
kasyny bezemek bilen çäklenmän, eýsem, 
tutuş sebitimiziň syýahatçylyk mümkinçilik­
lerini ösdürmek üçin hem kuwwatly itergi 
boljakdygyna ynanýaryn.

Bu mejlisde Azerbaýjan Respublikasy­
nyň Prezidenti hormatly Ilham Aliýewi mü­

bäreklemäge şatdyryn. Mälim bolşy ýaly, 
geçen ýyl Daşkentde geçirilen Merkezi 
Aziýa döwletleriniň Baştutanlarynyň kon­
sultatiw duşuşygynda Azerbaýjan Respub­
likasynyň biziň formatymyza doly hukukly 
gatnaşmagy baradaky çözgüt biragyzdan 
kabul edildi. Hormatly Ilham Aliýew, Sizi we 
Siziň üstüňiz bilen Azerbaýjanyň halkyny 
bu waka bilen ýene bir gezek gutlamaga 
rugsat ediň!

Döwletara hyzmatdaşlygyň bu täze al­
tytaraplaýyn guralynyň biziň halklarymyzy 
we ýurtlarymyzy has-da ýakynlaşdyrmaga, 
doganlyk gatnaşyklary pugtalandyrmaga ýar­
dam berjekdigine, bilelikdäki mümkinçilikleri­
mizi ulanmak arkaly hyzmatdaşlyga goşmaça 
itergi berjekdigine berk ynanýaryn.

Hor­mat­ly döw­let Baş­tu­tan­la­ry!
Bi l ş i ň iz ýaly,  2026-njy ýylyň 8-nj i  

oktýabrynda Türkmenistanda, “Awaza” 
milli syýahatçylyk zolagynda Merkezi Aziýa 
ýurtlarynyň we Azerbaýjan Respublikasynyň 
döwlet Baştutanlarynyň konsultatiw duşuşy­
gynyň geçirilmegi meýilleşdirilýär. Ýurdumyz 
bu ähmiýetli waka örän jogapkärçilikli çeme­
leşip, sammitiň netijeli, ýokary guramaçylyk 
derejesinde geçirilmegi üçin ähli zerur işleri 
amala aşyrýar. Şunuň bilen baglylykda, biz 
gatnaşyjy döwletlere duşuşygyň gün tertibiniň 
taslamasyny iberdik. Gün tertibi esasy bäş 
ugry özünde jemleýär. Olar:

— möhüm sebit we halkara parahatçylyk, 
durnuklylyk, howpsuzlyk meseleleri boýunça 
pikir alyşmalar;

 — Merkezi Aziýa ýurtlarynyň we Azer­
baýjan Respublikasynyň syýasy-diplomatik 
hyzmatdaşlygyny mundan beýläk-de pugta­
landyrmak;

— söwda-ykdysady gatnaşyklary çuň­
laşdyrmak, energetika ulgamynda hyzmat­
daşlygy giňeltmek, durnukly ulag-logistika 
geçelgelerini ösdürmek;

— daşky gurşawy goramak hem-de  
howanyň üýtgemegine uýgunlaşmak,  
Amyderýanyň we Syrderýanyň suw seriş­
delerini rejeli peýdalanmak, Aral deňzini 
gaýtadan dikeltmek ulgamynda tagallalary 
utgaşdyrmak babatda bilelikdäki çäreler;

 — medeni, ylym-bilim gatnaşyklaryny 
ösdürmek, talyp we ýaşlar alyşmalaryny gi­
ňeltmek.

Bu teklip edilýän meseleleriň biziň ýurt­
larymyz üçin wajyp ähmiýete eýediginden 
ugur alýarys. Şeýle hem Awazada sam­
mite taýýarlyk görülýän we onuň geçiriljek 
günlerinde birnäçe halkara forumlaryň, 
medeni çäreleriň guraljakdygyny nygtamak 
isleýärin.

Biziň döwletlerimiziň şeýle halkara duşu­
şyklary guramaga hem-de geçirmäge, ozal 
hem bolşy ýaly, jogapkärçilikli çemeleşjek­
digine ynanýaryn. Çykyşymyň ahyrynda 
ähli döwlet Baştutanlaryna hyzmatdaşlyga 
gyzyklanma bildirýändikleri üçin ýene-de 
bir gezek minnetdarlygymy beýan etmek 
isleýärin.

Baş Assambleýa, halkara 
hukugyň, hususan-da, Birleşen 
Milletler Guramasynyň Tertipna­
masynyň parahatçylygy, howpsuz­
lygy hem-de milletleriň arasynda 
dostlukly gatnaşyklary pugtalan­
dyrmakda merkezi ornuny tassyk­
lamak bilen,

halkara hukuk ulgamynda bili­
miň, mümkinçilikleriň, tehniki gol­
dawyň giňeldilmeginiň, hususan-
da, ösüp barýan ýurtlar, şol sanda 
az derejede ösen ýurtlar, deňze 
çykalgasy bolmadyk ösüp barýan 
döwletler hem-de ösüp barýan kiçi 
ada döwletleri üçin möhümdigini 
hasaba almak bilen,

şeýle hem Birleşen Milletler 
Guramasynyň Goldaw bermek 
maksatnamasynyň halkara hukuk 
boýunça bilimleri okatmak, öw­
renmek, ýaýratmak hem-de ony 
has giňden ykrar etmek ulgamyn­
da halkara hukuk boýunça okuw 
maslahatynyň, Birleşen Milletler 
Guramasynyň halkara hukuk bo­
ýunça Audiowizual maglumatlar 
kitaphanasynyň, Hukuk meseleleri 
boýunça komissiýasynyň ýyllyk 
neşiriniň we Halkara hukuk boýun­
ça gollanmanyň makalalarynyň, 
bütin dünýäde, aýratyn-da, ösüp 
barýan ýurtlaryň bähbidine halkara 
hukugy wagyz etmekde möhüm 
goşandyny bellemek bilen,

halkara ýyllary yglan etmek 
hakynda 1998-nji ýylyň 15-nji 
dekabryndaky 53/199, 2006-njy 
ýylyň 20-nji dekabryndaky 61/185 
Kararnamalaryny, şeýle hem Yk­

dysady we Durmuş geňeşiniň 
1980-nji ýylyň 25-nji iýulyndaky 
halkara ýyllar hem-de şanly sene­
ler, şol sanda olary yglan etmegiň 
ylalaşylan kadalary hakyndaky 
1980/67 Kararnamasyny tassyk­
lamak bilen,

1. 2028-nji ýyly «Halkara hukuk 
ýyly» diýip yglan edýär;

2. Agza döwletleri, Birleşen 
Milletler Guramasynyň düzümle­
rini hem-de beýleki gyzyklanma 
bildirýän degişli taraplary halkara 
hukuga hormat goýmaga we oňa 
düşünmäge ýardam bermek mak­
sady bilen, bilim beriş çärelerini, 
bu ugurda mümkinçilikleri giňelt­
mek we jemgyýetçiligiň habarly­
lygyny ýokarlandyrmak boýunça 
çäreleri guramak arkaly Halkara 
hukuk ýylyny bellemäge çagyrýar 
hem-de Türkmenistanyň 2028-nji 
ýylyň dekabrynda Halkara hukuk 
boýunça ählumumy forumy ge­
çirmek baradaky başlangyjyny 
goldaýar;

3. Agza döwletleri halkara hu­
kuga, şol sanda Birleşen Milletler 
Guramasynyň Tertipnamasyna, 
hususan-da, onda beýan edilen 
maksatlara we ýörelgelere hor­
mat goýmagy pugtalandyrmaga 
çagyrýar;

4. Agza döwletlere Birleşen 
Milletler Guramasynyň halkara 
hukugy meýletin tölegler arkaly 
okatmak, öwrenmek hem-de ýaý­
ratmak ulgamynda bar bolan baş­
langyçlaryny goldamagy dowam 
etdirmegi maslahat berýär;

5. Halkara hukuk ýylyna bagyş­
lanan çärelere has işjeň gatnaş­
maga, şol sanda zenanlary we 
ýaşlary bu çärelere giňden çekmä­
ge çagyrýar hem-de halkara huku­
ga elýeterliligi giňeltmek maksady 
bilen, sanly platformalaryň, bilim 
beriş tehnologiýalarynyň, köpdilli 
media serişdeleriniň peýdalanyl­
magyny höweslendirýär;

6. Şu Kararnamany amala aşyr­
mak boýunça ähli çäreler bilen 
baglanyşykly ýüze çykyp biljek 
çykdajylaryň meýletin tölegleriň 
hasabyna ýapylmalydygy barada 
karar edýär;

7. Halkara hukuk ýylynyň my­
nasyp derejede bellenip geçilmegi 
üçin Baş sekretardan şu Kararna­
ma baradaky maglumatlary ähli 
agza döwletlere, Birleşen Milletler 
Guramasynyň düzümlerine hem-
de halkara we sebit guramalaryna, 
gyzyklanma bildirýän degişli tarap­
lara, şol sanda raýat jemgyýetine, 
hususy bölege, ylmy toparlara, 
şahsy taraplara ýetirmegi haýyş 
edýär.

Birleşen Milletler Guramasynyň  
Baş Assambleýasynyň 80-nji sessiýasynda kabul edilen  

«2028-nji ýyl — Halkara hukuk ýyly» atly 

KARARNAMA

Berkarar döwletiň täze eý­
ýamynyň Galkynyşy döwründe 
hormatly Prezidentimiziň para­
satly baştutanlygynda durmuşa 
geçirilýän iri möçberli işler bu 
günki gün sebit, dünýä möç­
berinde giň goldaw-hormata 
eýe bolup, eziz Diýarymyzyň 
halkara derejesindäki abraý-
mertebesini gün geldikçe beýge 
galdyrýar. Türkmenistan häzir­
ki döwrüň möhüm meselelerini 
çözmekde ysnyşykly halkara 
gatnaşyklaryny goldaýar, pa­
rahatçylygyň we adalatlylygyň 
belent maksatlarynyň bähbidi­
ne bilelikde işlemäge, Birleşen 
Milletler Guramasynyň öňünde 
durýan maksatlary we wezipe­
leri amala aşyrmaga taýýardy­
gyny özüniň alyp barýan ynsan­
perwer, dostlukly syýasatynyň 
üsti bilen hemişe subut edýär. 

BMG-niň Baş Assambleýa­
synyň 1995-nji ýylyň 12-nji 
dekabryndaky, 2015-nji ýylyň 
3-nji iýunyndaky hem-de 2025-
nji ýylyň 21-nji martyndaky 
«Türkmenistanyň hemişelik Bi­
taraplygy» atly Kararnamalary 
bu syýasata berilýän belent ba­
hanyň görkezijisidir. Birleşen 
Milletler Guramasynyň Baş As­
sambleýasynyň 80-nji sessiýasy­
nyň 106-njy plenar mejlisinde 
Türkmenistanyň başlangyjy 
bilen hödürlenen «2028-nji ýyl 
— Halkara hukuk ýyly» atly Ka­
rarnamanyň biragyzdan kabul 
edilendigi baradaky hoş habar 
hem Milli Liderimiziň ýola go­
ýan, hormatly Prezidentimiz 

tarapyndan üstünlikli dowam 
etdirilýän daşary syýasatymyza, 
ýagşylyga ýaran ýörelgelerimi­
ze dünýä ýüzünde goýulýan 
sarpanyň nobatdaky subutna­
masydyr. 

Bitaraplyk syýasatyny baý­
dak edinip geçilen ýyllar içinde 
Garaşsyz Türkmenistan dünýä 
ýüzünde iri-iri meseleleriň çöz­
güdine işjeň goşulyşýan ýurt 
hökmünde abraýyny berkitdi. 

Diýarymyzyň başlangyjy bilen 
ençeme taslamanyň kabul edil­
meginden başga-da, ýurdumyz 
halkara derejesinde uly-uly 
tutumlaryň ara alnyp masla­
hatlaşylýan merkezine öwrüldi. 
«Dialog — parahatçylygyň kepi­
li» atly filosofik ýörelgä esaslan­
ýan «Bitarap Türkmenistanyň 
daşary syýasy ugrunyň 2023 
— 2028-nji ýyllar üçin Kon­
sepsiýasynda» ileri tutulýan 
ugurlaryň hatarynda BMG-niň 
umumadamzat bähbitli baş­
langyçlaryna ýardam bermek 
bilen baglanyşykly wezipeleriň 
bolmagy hem bu iri halkara 
düzümi bilen Türkmenistanyň 
ýolunyň geljekde-de bir boljak­
dygyna şaýatlyk edýär. 

Mukaddes Garaşsyzlygymy­
zyň döwletli-döwranly menzille­
ri eziz Diýarymyzyň iň täze ta­
ryhyna buýsançly sahypalaryň 
ençemesini goşdy. Daşary syýa­
satymyz babatda mysal getireni­
mizde, Birleşen Milletler Gura­
masynyň Baş Assambleýasynyň 
sessiýalarynyň işine nazar 
aýlamak hem ýeterlik bolsa ge­
rek. Garaşsyz Türkmenistan şu 
geçen döwürde bu abraýly gu­

ramanyň Baş Assambleýasynyň 
birnäçe mejlislerinde wise-baş­
lyklyk etdi. Şeýle-de 2016-njy  
ýylda BMG-niň Ykdysady we 
Durmuş geňeşiniň (EKOSOS) 
öňdebaryjy düzümleriniň üçü­
sine —  2017 — 2020-nji ýyllar 
üçin Ösüşiň bähbidine ylym we 
tehnika boýunça komissiýasy­
na, 2016 — 2020-nji ýyllar üçin 
ilat we ösüş boýunça komissi­
ýasyna, 2017 — 2021-nji ýyllar 
üçin Durmuş ösüşi boýunça 
komissiýasyna, 2021 — 2025-nji 
ýyllarda Durmuş ösüşi boýunça 
komissiýasyna, 2021 — 2024-nji  
ýyllarda Ösüşiň bähbidine Ylym 
we tehnika boýunça komissi­
ýasyna saýlanan ýurdumyz  
2019 — 2021-nji ýyllarda bu  

abraýly guramanyň Ykdysady 
we Durmuş geňeşiniň agzasy 
boldy. Bularyň ählisi Türkme­
nistanyň giň halkara hyzmat­
daşlyk ugruna ygrarlydygyna 
dünýä jemgyýetçiligi tarapyn­
dan berlen belent bahadyr. 
Tutuş adamzadyň ykbalynyň 
görkanalyga beslenmegine gö­
nükdirilen işleriň mekany bolan 
bu iri halkara guramanyň Baş 
Assambleýasynyň soňky ýyllar­

da geçirilýän sessiýalarynda Ga­
raşsyz Diýarymyzyň başlangyjy 
bilen öňe sürlen teklipleriň ka­
bul edilmegi bilen baglanyşykly 
Kararnamalar yzygiderli dünýä 
ýaýraýar. Şeýle buýsançly ha­
barlaryň yzly-yzyna gelip dur­
magy hormatly Prezidentimiz 
tarapyndan durmuşa geçirilýän 
daşary syýasatymyzda halkara 
guramalary bilen gatnaşyklaryň 
gerimini giňeltmäge aýratyn 
üns berilýändiginiň miwesi­
dir. Bu işlerde 2020-nji ýylda 
döredilen hem-de bitaraplyk 
ýörelgelerini iş ýüzünde ulan­
mak boýunça pikir alyşmagyň 
möhüm meýdançasy bolup  

,,
BMG-niň Baş Assambleýasynyň 80-nji sessiýasynyň 106-njy plenar 

mejlisinde Türkmenistanyň başlangyjy bilen hödürlenen «2028-nji 
ýyl — Halkara hukuk ýyly» atly Kararnamanyň biragyzdan kabul 
edilmegi Zeminiň ýüzünde parahatçylygyň we özara hormat-sarpa 
esaslanýan hyzmatdaşlygyň halkara derejesindäki hukuk binýadynyň 
berkemegine ýardam eder.

«BIRIGENLER DÖWLETI 
MÄKÄM BOLAR...»

(Başlangyjy gazetiň geçen sanynda)

«Beg, töre, aksakgal ýurduň eýesi...»
Taryhy maglumatlardan mälim bolşy ýaly, 

töre sözüniň birnäçe manysy bar. «Töre —  
1. Uly derejeli, belent wezipeli. 2. Ýol, ýörel­
ge, däp-dessur, adat» diýen manylara eýedir. 
Bu sözüň birinji manysy Pyragynyň: «Beg, 
töre, aksakgal ýurduň eýesi» diýen setirinde 
gabat gelýär. Şahyr eger ýurduň eýesi beg, 
töre, aksakgal bolsa, onda türkmeniň gözel ili 
küren tutar diýip belläpdir. Sözlükde berilýän 
maglumata görä, küren — köp öýden yba­
rat, esli meýdany tutup, hatar gurap oturan, 
topar, topbak diýen manylara eýe. Pyragy: 
«Törelikde — taýsyz, ärlikde — eňsiz» diýen 
setirinde hökümdarlygy ýola goýujylykdan, 
halk arasyndan öňden dowam edip gelýän 
mertebe, dereje aňlatmasy bolan törelikden 
hem habar beripdir.

Töre sözüniň ikinji manysy hakda dilçi 
alym S.Atanyýazow «Türkmen diliniň söz köki 
sözlüginde» şeýle maglumat berýär: «Töre — 
türki dilleriň Altaý döwründe ýörgünli bolan bu 
söz «kazy», «uly emeldar» manysyndaky tör 
(ö sesi gysga) sözünden we -e goşulmasyn­
dan durýar. Merkezi Aziýa türki döwletlerinde 
töre sözi, köplenç, hanlykdaky üçünji derejeli 
wezipäniň adydyr. Geň ýeri, küşt çöpleriniň 
arasynda-da iň esasy hasaplanýan şa we 
perziden soňra töre (ruh) üçünji orny eýeleýär. 
Geçmişde Buhara emirliginiň garamagynda­
ky ülkelerde üçünji çaga Töre diýen at hem 
goýlupdyr». Şeýlelikde, töräniň jemgyýetçilik 
gatnaşyklaryna, ýaşulular tarapyndan ýola 
goýlan düzgünlere hormat goýmagy, däp-
dessurlar ýa-da durmuş meseleleri babatyn­
da maslahatlaşmagy, şeýle hem edep-ekram 
kadalaryna laýyklykda döwleti dolandyrmak 
kada-kanunlaryny öz içine alýar. Edebiýatlar­
da: «Adat we töre-ýörelge şeýledi, ýagny her 
alp är duşmany bassa ýa-da batyrlyk edip, 
duşman we pälwan agdarsa, atynyň boýnu­
na altyn gotaz dakardylar. Batyr we alp ärler 
gotazlary bilen belli bolýardylar» diýlip, hatda 
gotazyň gahrymanlyk bilen bagly töre-ýörel­
gesinden hem habar berilýär.

«Umdetil-umara, mihter, ynak bar...»
Türkmençilikde geňeş bilen bagly mesele­

lerde pähimdarlaryň, ylymly-bilimli adamlaryň 
aýratyn ornunyň bardygyny ýokarky şygyr 
setiri arkaly dana Pyragy hem nygtapdyr: 
«Umdetil-umara» baş serkerdelere, emirlere 
ýa-da hökümdarlara berilýän hormatly atdyr. 
Umera häkim, hökümdar manysyndaky emir 
sözüniň köplügidir. Umdet bolsa daýanç, di­
reg, goldaw diýmekdir. Mihter — uly, beýik, 
jenap, ynak — geňeşçi, ynanylan, hanla­

ryňdyr begleriň bile oturyp-turýan adamlary, 
dostlary diýen manylara eýedir. «Gorkut ata» 
şadessanynda:

Sagda oturan sag begler,
Solda oturan sol begler,
Işik­dä­ki ynak­lar,
Dip­de otu­ran has beg­ler,
Dü­gü­ni­ňiz gut­lu ol­sun —

diýlip, ynak derejeli adamlara mahsus bolan 
orunlardan söz edilýär. Pyragynyň ygty­
barlylyk, ynam bilen bagly: «Maksat — bu 
sözleri kylgyl ygtybar, // Umdetil-umara, 
mihter, ynak bar» diýen setirlerindäki «Um­
detil-umara, mihter, ynak» halkyň geňeş­
darlyk meselesine garaýan, halk ykbalyna 
jogapkärçilikli bolan adamlardyr. Bu şygyr 
setirleri şahyryň, bir tarapdan, halkyň ge­
ňeş, gurultaý, maslahat, ikinji tarapdan, 
döwlet beýemçileri babatdaky garaýşyny 
äşgär edýär.

Döwletmämmet Azadynyň öz eserlerinde 
orta atan meseleleriniň biri hem geňeşe gat­
naşýanlar we olaryň hal-ýagdaýyndan habarly 
bolmak meselesidir. Alym-şahyr:

Bu ge­ňeş­de diý­me­gil ki­çik, ulug,
Bar­ça­dan sor mas­la­hat, eý, gor­ku­lug.

Kyl me­det, ýa­ry Hu­daý-a, ola­ra,
Ýag­şy ra­ýyn mas­la­hat ky­la­na­ra.

Sal olar köň­lü­ne ýag­şy ma­sa­hat,
Al­syn on­dan mö­min il­ler men­fa­gat —

diýip, ähli halk pikirini diňlemegiň möhüm­
digini nygtapdyr. Bu setirlerde türkmen 
danasynyň geňeş-maslahatlarda ähli halka 
haýyr-sahawat getirýän adalatly we sahy 
çözgüde gelinmegi baradaky isleg-arzuwy, 
pendi-nesihaty öz beýanyny tapýar.

Äh­li-şerg ile ge­ňeş kyl­gaý emir,
Mas­la­hat ber­geý we­kil bir­le we­zir.

Dost bil­sin der­wüş-u alym­la­ry,
Duş­man bil­sin çün di­li-za­lym­la­ry —

diýip, geňeş bilen bagly meselelerde pähim­
darlaryň, ylymly-bilimli adamlaryň ähmiýetli 
ornuna ünsi çekipdir. Bu babatda Reşideddin 
Watwat hem: «Islendik döwürde hem alymlar 
hökümdarlaryň maslahatçysy, döwletiň daýan­
jy we musulmanlaryň buýsanjy boldular. Ýurtda 
olara hökümdarlardan soňky mertebäni berdi­

ler. Döwlet işinde olaryň peýdaly nesihatyny 
diňläp, olaryň maslahatyna gulak goýanyňda 
döwletiň işi gülläp öser we onuň abraý-dere­
jesi galar» diýip belläpdir. Orta asyrlar awtory 
Muhammet Aly bin Süleýman Rawendiniň 
pikirine görä, «Her döwürde hem ýagşy at 
we şöhrat adalatly, ýagşy adamlar bilen otu­
ryp-turup, olar bilen düşünişmegiň tarapdary 
bolan, şahyrlar we alymlar bilen hemsöhbet 
bolanlardan galar, çünki at we ýaýylan şöhrat 
olaryň saýasynda ebedileşer». Öňden gelýän 
bu ýörelgä öwran-öwran ünsi çeken Azady: 
«Bigeňeş işlerde ýok haýr-u sogap...», «Bes, 
geňeş birle biten işler heman, // «Bitmegeý ok, 
naýza birle bigüman» diýip, türkmençilikdäki 
geňeş däbine parahatçylygyň, agzybirligiň we 
dostlukly gatnaşyklaryň düýp esasy hökmünde 
baha beripdir.

«Türkmenler baglasa bir ýere bili...»
Dana Pyragynyň bu şygyr setirindäki «bil 

baglamak» durnukly söz düzümi biriniň hema­
ýatyna, goldawyna daýanmak, arkalanmak; 
birine ýa-da bir zada ynanmak, ynam etmek 
diýen manylara eýedir. Şahyryň bu setirindä­
ki pikiriniň süňňi öz kakasy Döwletmämmet 
Azadynyň «Birigenler döwleti mäkäm bolar...» 
diýen setirinden ruhlanýar. Ýüzlenilen iki 
setirde hem halkyň göwün isleginiň, maksat-
myradynyň, döwlet dowamatynyň çagyryşy 
ýaň salýar. Iki beýik söz ussadynyň ýeke-täk 
setire sygdyran bu çagyryşy asyrlardan aşyp, 
alym-ulamalaryň, şahyrlaryň maksat birliginiň 
nyşany bolup, halkyň döwletlilik, bitewülik, 
jebislik ýörelgesiniň başyny çekip gelýär. 
Türkmen halkynyň täze taryhy döwründe 
bolsa bu ataly-ogul ýörelgesini Gahryman 
Arkadagymyz hem-de peder ýoluny dowam 
etdirýän Arkadagly Gahryman Serdarymyz 
döwletimiziň baş şygary hökmünde dünýä 
ýaň salýan beýik çagyryşa öwrüldi.

Gyzylgül TAGANDURDYÝEWA,
TYA-nyň Magtymguly adyndaky Dil,  

edebiýat we milli golýazmalar  
institutynyň uly ylmy işgäri.

1 çykyş edýän Bitaraplygyň 
dostlary toparynyň orny aý­

ratyn bellenilmäge mynasypdyr. Türkmenistan 
parahatçylygy we howpsuzlygy pugtalandyrma­
ga gönükdirilen köptaraply dialogy, hyzmat­
daşlygy mundan beýläk hem ösdürmäge doly 
ygrarlydyr. 

Hawa, BMG-niň Baş Assambleýasynyň 80-nji 
sessiýasynyň 106-njy plenar mejlisinde Türkmenis­
tanyň başlangyjy bilen hödürlenen «2028-nji ýyl — 
Halkara hukuk ýyly» atly Kararnamanyň biragyz­
dan kabul edilmegi, 78 döwletiň onuň awtordaşy  

bo l up  ç y ky ş  e t me g i  Ze m i n iň  ýü zün de  
parahatçylygyň we özara hormat-sarpa esas­
lanýan hyzmatdaşlygyň halkara derejesindäki 
hukuk binýadynyň berkemegine ýardam eder. 
Biz hem durmuşymyzy bagtyýarlyga, dost-do­
ganlyk ýollarymyzy ösüşlere besleýän Gahryman 
Arkadagymyza, hormatly Prezidentimize jan 
saglygyny, uzak ömür, il-ýurt, umumadamzat 
bähbitli işlerinde üstünlik arzuw edýäris!

Gülşat AMANALYÝEWA. 
Magtymguly adyndaky Türkmen döwlet  

uniwersitetiniň mugallymy. 

BE­LENT SAR­PA­NYŇ BE­ÝA­NY

Köňül köprüsi
Şu ýylyň 29-njy iýuly — 3-nji awgusty aralygynda Azerbaýjan 

Respublikasynyň Gabala şäherinde geçirilen «GabalaFest» fes­
tiwalynyň çäklerinde «Medeniýetleriň çatrygy» atly ilkinji halkara 
sungat sergisi guraldy. Dünýäniň 30-dan gowrak döwletiniň sungat 
ussatlaryny bir ýere jemlän bu halkara taslama suratkeşlik, heýkel­
taraşlyk we fotosurat arkaly dürli medeniýetleriň, däp-dessurlaryň 
hem-de nesilleriň arasynda çeper dialogy ösdürmäge gönükdirildi. 
Sergide Türkmenistanyň Döwlet çeperçilik akademiýasynyň mu­
gallymy, zehinli nakgaş Gahryman Goçmyradowyň Magtymguly 
Pyragynyň «Näme sen?» diýen goşgusyna bagyşlan, şeýle-de 
«Bişen alma», «Göçýän depeler» atly eserlerine uly baha beril­
di. Bu eserler sergä gatnaşan beýleki sungat ussatlarynyň işleri 
bilen birlikde festiwaly guraýjylar tarapyndan ýörite taýýarlanan 

alboma girizildi. G.Goçmyradow Ýewropanyň Tebigy ylymlar akademiýasynyň «Beýik şahsyýetler» 
ugry boýunça ýokary çeperçilik gymmatlygy üçin Sakit Mammadow adyndaky ýadygärlik medal bi­
len sylaglandy.

«Литературный Крым» — (Edebi Krym) atly 
gazetiň 7-nji sany okyjylara gowuşdy. Neşiriň şu 
sanynda «Medeni dünýä» diýen rubrika bilen şahyr 
we žurnalist Andreý Nowikowyň terjime etmegin­
de türkmen şahyrlary S.Ilamanowyň «Ýagyş saz 
çalýar», «Ýürek owazy», «Garagumuň gülleri», 
A.Garaýewanyň «Biz şeýle ýaşarys», «Sorama», 
«Baharda goşgy ýazyň», Z.Gulowanyň «Türkmen 
halysy», Ş.Salyhowyň «Ýyldyzly gijeler», «Güýzüň 
ilkinji ýagşy» atly liriki goşgulary, olaryň terjimehal­
lary hem-de suratlary ýerleşdirilipdir. Munuň özi me­
deni gatnaşyklaryň şygryýetiň dili bilen Garagumdan 
Kryma uzaýan köňül owazlarydyr.

Ýörite habarçymyz.

* * *

«Bişen alma». «Näme sen?».

5-nji awgustda paýtagtymyzdaky «Ýyl­
d y z »  myh man ha na s yn da  Gurbangu l y 
Berdimuhamedow adyndaky Howandarlyga mä­
täç çagalara hemaýat bermek boýunça haýyr-saha­
wat gaznasy bilen BMG-niň Çagalar gaznasynyň 
(ÝUNISEF) Türkmenistandaky wekilhanasynyň 
bilelikde guramagynda ene süýdi bilen iýmitlen­
dirmegi goldamak ulgamlaryny berkitmek boýun­
ça ýokary derejeli milli «tegelek stol» maslahaty 
geçirildi.

Maslahata Gurbanguly Berdimuhamedow 
adyndaky Howandarlyga mätäç çagalara hema­
ýat bermek boýunça haýyr-sahawat gaznasynyň 
wise-prezidenti Oguljahan Atabaýewa, Mejlisiň, 

Saglygy goraýyş we derman senagaty ministrli­
giniň, ugurdaş edaralaryň, ýokary okuw mekdep­
leriniň, jemgyýetçilik guramalarynyň wekilleri, 
halkara guramalaryň, şol sanda BMG-niň we 
onuň ýöriteleşdirilen edaralarynyň, halkara ma­
liýe düzümleriniň hem-de ýurdumyzda işleýän 
diplomatik wekilhanalaryň wekilleri gatnaşdylar.

Çäräniň dowamynda enäniň we çaganyň 
saglygyny goramagyň Türkmenistanda döwlet 
syýasatynyň ileri tutulýan ugurlarynyň biridigi 
bellenildi. Şeýle hem Türkmenistanda enele­
riň we çagalaryň saglygyny goramak boýunça  
«Sagdyn ene — sagdyn çaga — sagdyn geljek» atly  
2026 — 2030-njy ýyllar üçin Milli maksatnamanyň 

bu ugurda alnyp barylýan işleriň hukuk we amaly 
binýadyny emele getirýändigi nygtaldy.

Maslahatda ene süýdi bilen iýmitlendirmegi 
goldamagyň çaganyň sagdyn ösmeginde, enäniň 
saglygyny goramakda möhüm ähmiýete eýedigi 
barada çykyşlar edildi. Ene süýdi bilen iýmitlen­
dirmegiň ilkinji alty aýyň dowamynda çaganyň do­
ly derejeli iýmitlenmegi we sazlaşykly ösüşi üçin 
möhüm şert bolup durýandygy aýratyn bellenildi.

Gurbanguly Berdimuhamedow adyndaky Ho­
wandarlyga mätäç çagalara hemaýat bermek bo­
ýunça haýyr-sahawat gaznasynyň wise-prezidenti 
Oguljahan Atabaýewa çykyşynda bu duşuşygyň 
Türkmenistanda ene süýdi bilen iýmitlendirmegi 

goldamak boýunça alnyp barylýan işleri seljermek 
we geljekki ädimleri kesgitlemek üçin möhüm 
mümkinçilik döredýändigini aýtdy. Şonuň ýaly-
da, ol ene süýdi bilen iýmitlendirmegi goldamak 
boýunça lukmançylyk işgärleriniň, jemgyýetçi­
lik guramalarynyň, köpçülikleýin habar beriş 
serişdeleriniň we beýleki taraplaryň bilelikdäki 
tagallalarynyň zerurdygyny nygtady. Şeýle hem 
enelere maslahat bermek, goldaw hyzmatlaryny 
ösdürmek we bu ugurda maglumat işlerini güýç­
lendirmek boýunça tekliplerini beýan etdi.

Maslahatda Türkmenistanda ene süýdi bi­
len iýmitlendirmegi wagyz etmek we goldamak 
boýunça kanunçylyk binýadynyň, halkara hyz­

matdaşlygyň hem-de ÝUNISEF bilen bilelikde 
durmuşa geçirilýän maksatnamalaryň ähmiýeti 
barada pikir alşyldy.

Duşuşygyň çäklerinde ene süýdi bilen iýmitlen­
dirmegi goldamak ulgamyndaky seljerme işleriniň 
netijeleri, bu ugurda hyzmatlary ösdürmek hem-
de kanunçylyk meseleleri boýunça mowzuklaýyn 
birnäçe sessiýalar geçirildi.

Ýokary derejede geçirilen bu maslahat enäniň 
we çaganyň saglygyny goramak, sagdyn nesli 
terbiýeläp ýetişdirmek ugrunda Türkmenistanda 
alnyp barylýan toplumlaýyn işleriň ähmiýetini 
ýene-de bir gezek aýdyň görkezdi.

«Edebiýat we sungat».

NESIL SAGDYNLYGYNYŇ GÖZBAŞY

2026-njy ýylyň 7-nji awgusty, anna

Ol sözi sungata öwürdi. Sebäbi onuň şygyrla­
rynyň özünde nähilidir bir şirinlik, ýakym, owaz 
bar. Şonuň üçinem halypanyň sözlerine döre­
dilen aýdymlary diňläniňde, erşi-de, argajy-da 
şirin owazdan edilen ajaýyp halyny synlaýan 
ýaly bolýarsyň. Gürrüň, elbetde, Türkmenista­
nyň Gahrymany Gözel Şagulyýewanyň şygry­
ýeti barada. 

Gözel halypanyň şygryň üsti bilen surat 
çekişi-de aýratyn gürrüňe gepbaşy. Onuň şy­
gyrlar galereýasy — sözden döredilen täsin 
reňkleriň şalygy. Sebäbi ol her şygrynda, her 
setirinde täze-täze reňkler ulanýar. Şol reňkler 
bilen bu barlygy, ynsanyýet dünýäsini şeýle 
bir suratlandyrýar welin, öňde-soňda görlüp-
eşidilmedik täsin galereýa seni özüne ebedilik 
örkleýär goýaýýar. Onsoň sen birde-hä reýha­
ny lybasa beslenen sähralaryň, belent daglary 
ýassanyp ýatan baýyrlyklaryň gözelliginden 
ganyp bilmän duransyň, birde-de ussadyň 
ylhamly kalbynyň joşgunyndan däli-porhana 
öwrülen umman bilen deňine ah çekip ýören­
siň. Ýöne şahyryň öz hakykaty bar. Ol haky­
kata görä, biziň ählijämiziň bu barlyga bagly 
bolşumyz ýaly, dünýäniň özi-de ynsana bagly:

Gö­zel­lik gül aç­ýar gö­züň al­nyn­da,
Diý­me­gil um­man­da gö­ze ile­mok.
Bi­ri­miz däl, hem­me­jä­miz sa­nyn­da,
Dün­ýäň sa­ňa bag­ly­lyg­ny bi­le­ňok... 
Birde-de halypanyň pelsepe ummanynyň tä­

sirine düşüp, yzy uzalyp, öňi gysgalyp barýan 
menziliň ýolbeledini gözläp ýörensiň:

Ýok zat­lar sal­gy­ma öw­rül­ýär, ýit­ýär,
Çyn duý­gyň der­di­ni çek­ýän­dir ýü­rek.
Mün­dük ga­ýy­gy­na, kim mu­ny it­ýär?
Biz um­man goý­nun­da, 
			   ni­re­de kü­rek?! 

Halypa bilen gabatlaşsaň, göýä, söhbetdeş­
lik edýän ýaly, mümkin boldugyndan köp-köp 
zatlar barada sorasyň, bilesiň gelýär. Munuň 
özi onuň hiç haçan gymmatly maslahatlary­
ny, pelsepewi pikirlerini paýlaşmakdan gaça 
durmaýandygyndandyr. Bir ýola halypa şa­
hyrymyz Nowruz Gurbanmyradow iş otagy­
myzda ussat sazanda Pürli Saryýew bilen 
baglanyşykly bir wakany gürrüň berip otyrdy. 
Waka gysgaça şeýleräk: Mukamyň muşda­
gy bolan ýaşulularyň biri Pürli Sarydan: «Bu 
eýýamda radionyň sazandalarynyň agramy 
neneňdir?» diýip soraýar. Pürli Sary: «Ýaşuly, 
düşnükli bolar ýaly, sowalyňa mugallymlaryň 
mekdepde baha goýşy ýaly jogap bereýin: «Iki 
bäşlikçimiz, ikem dörtlükçimiz bar, galanymyz 

häzirlikçe ortaça» diýip jogap berýär. Bu onuň: 
«Mylly bilen özüm bäşlikçi, Çary Täçmämmet 
bilen Jepbar Hansähet dörtlükçi, galanlary or­
taça» diýdigi eken. 

Şol wagt gapydan Gözel halypa geldi. Bu 
wakany Gözel halypa-da gürrüň berensoň, 
Nowruz aga ýylgyryp ondan: «Häzirki edebi­
ýatymyzyň agramy neneňdir?» diýip sorady. 
Gözel halypa şonda ýylgyrdy-da şeýle diýdi: 
«Illere baha berere çakymyz ýok. Şygryýet bir 
umman. Munda her kim özüçe kürek urýar. 
Özümizem küregimizi elimizden sypdyrman, 
şolaryň içinde san bolup bilsek, başga arma­
nymyz ýok». 

Elbetde, şol gezekki beren jogaby haly­
panyň göwnüniňem edil şygyrlaryndaky or­

ta atylýan pikirler ýaly sada, pespäl, şol bir 
wagtyň özünde-de umman dek giňdiginden 
habar berýär. Onuň döredijiliginiň Pürli aga­
nyň baha basgançaklarynyň iň ýokarkysyna 
mynasypdygyny şygryýet, döwür atly adyl 
kazynyň özi birmahal kesgitledi. Şol baha 
mynasyp bolmak üçin halypanyň «maňlaý 
derini şygra garyp» geçen ýoluna nazar 
aýlasaň, onuň söz arkaly döredýän şirin 
owazyna, pikirleri beýan etmekde ulanýan 
reňkleriniň öwüşginine maýyl döwürdeşleri­
miziň berýän bahasyny hasaba alsaň, munuň 
hut şeýledigini öz ýanyňdan ýene bir ýola 
tassyklaýarsyň. 

Myrat HUDAÝGULYÝEW,
«Edebiýat we sungat» 

Şygyrlary ene topraga, ata Watana, 
Gahryman Arkadagymyza, Arkadagly 
Gahryman Serdarymyza söýgä, alky­
şa ýugrulan, edebiýatyň, diliň gaýta­
lanmajak gözelligine, garaşylmadyk 
gözleglerine, taýsyz tapyndylaryna 
baý bolan Gözel Şagulyýewa uly şah­

syýetdir, ussat şahyrdyr, ýazyjydyr, 
žurnalistdir. Isle edebiýatçynyň, isle 
dilçiniň dünýägaraýşy bilen oka, par­
hy ýok, zenan näzikliginden, ýumşak 
ýüregiň ýylysyndan, çuň söýgüden 
dörän şygyrlary öwrenmegiň, ylmy 
esasda barlamagyň, täzeçilligi ýüze 
çykarmagyň möhüm wezipedigine 
düşünýärsiň. 

Halypamyz Gözel Şagulyýewanyň 
«Watan, Söýgi, Durmuş» (2010), 
«Belentligiň asman-Zemin arasy» 
(2011), «Dünýäň özem gözellige 
aşykdyr» (2013), «Göwün otyr Aý 
içinde» (2015), «Gezdim şygryň 
dünýäsinde» (2020) atly kitaplaryny 
ürç edip okamsoň, talyp döwürlerim 

ýazan ýyllyk hem diplom işlerimiň 
temasy üçin Gahryman şahyryň dö­
redijiligini saýlap alypdym. Şeýdibem 
täzeçe edebi tapyndylaryň, kapyýala­
ryň, ritmiň, söz düzümleriniň üstünden 
bardym.  

Şahyryň döredijiliginiň özboluşly 

çemeleşmeler esasynda öwrenilen­
digine A.Şyhnepesowyň «Şygyr atly 
aperin», R.Gylyjowyň «Şygyr onuň 
ykbaly», O.Allaberdiýewanyň «Söý­
güden doly dünýä», M.Hudaýgulyýe­
wiň «Uly dünýä getiren gumak ýol», 
H.Hudaýgulyýewiň «Ömür terezisi: 
bir ýany — ykbal, bir ýany — şygyr», 
M.Mämmetgurbanowyň «Ykbalyň 
heňňam aýdymlary» ýaly makalala­
ryny okap hem göz ýetirmek bolýar. 

Ussat halypanyň şygryýetinde 
indiwiduallyk,  deňiz-derýalar kimin 
uç-gyraksyz. Göräýmäge edebiýat 
ýaýylyp ýatan meýdan, isläniňi alyp, 
halanyňy ýazybermeli ýaly. Emma 
bu beýle däl. Şygryýetde ýiti nazar, 

inçe syzyş hem içgin duýuş, sözle­
riň asalyndan asalyny, gowusyndan 
gowusyny saýlap almaly diýibem 
bir zat bar. Bu ýerde welin şahyryň 
ýiti zehini ýüze çykýar duruberýär. 
Mysal üçin, edebi dilimizde ýakymly 
ysly, gögümtil-gyzyl öwüşginli iýilýän 
oty aňladýan «reýhan» sözi bar. Bu 
sözüň şahyryň şygyrlarynda isleni­
lişiçe ulanylyşyny diýsene. Elbetde, 
şahyryň tebigaty juda söýýändigi 
anyk zat. Bu özüň hakynda özboluş­
ly yşarat bolmagy-da ahmal. Haýsy 
tarapdan seretsek hem hakykat bilen 
ýüzbe-ýüz bolýarys: «reýhan Watan», 
«reýhan Diýar», «reýhan döwlet», 
«reýhan döwür», «reýhan köşk», 

«reýhan ösüş», «reýhan galkynyş», 
«reýhan dünýä», «reýhan meýdan», 
«reýhan düzler», «reýhan ülke», «reý­
han ýaýla», «reýhan bag», «reýhan 
pasyl», «reýhan ýaz», «reýhan ba­
har», «reýhan bägül», «reýhan läle», 
«reýhan güller», «reýhan çemen», 
«reýhan köňül», «reýhan kalp», 
«reýhan göwün», «reýhan ýürek», 
«reýhan gujur», «reýhan gylyk», «reý­
hana roý», «reýhan meňiz», «reýhan 
keşp», «reýhan günler», «reýhana 
toý», «reýhan akym»...

Bu mysallar halypa şahyryň täsin 
tapyndylary edebiýatymyza serpaý 
edendigini aňladýar. Bu sözüň üýt­
geşik owazy şeýle ajaýyp setirlere 
siňipdir:

Mä­hir-mu­hab­be­tiň mah­mal se­si­ne,
Oýan­dy, jan­lan­dy reý­han bä­gül­ler. 
Şahyryň «Mukam» şygryndaky bu 

setirleri okap, göz öňünde gülleriň 
oýanyşy janlanýar. Zenan edasy hem 
agraslygy bilen sähere salam berýän 
reýhan bägül oýanýar. Ol täze günüň 
jadysy, täsiri bilen röwşenlenýär. Mä­
hir-muhabbetiň mahmal sesi reýhan 
bägüli üýtgeşik ahwala düşürýär. 
Megerem, bu ýerdäki mähir ynsan 
ýüreginiň muhabbetinden dörän mä­
hirdir, onuň sesi biziň ýürek urşumyz, 
oňa janlanan bolsa, şahyryň dili bilen 
aýdylanda, reýhan ýüregimiz. 

Şahyryň döwrümizi, halkymyzy 
Gün kibi çoýýan Beýik Ynsanlara 
alkyş sözlerinden reýhana şygyrlar 
döreýär. «Reýhana geldi» goşgusyn­
da «reýhan» sözi göçme manyda ula­
nylypdyr. Reýhan — ömür — döwür 
— ruhy galkynyş — mertebelenme 
— belent hormat-sarpa. 

Bu ahwalyň beýanyny halypamyz 
«reýhan» sözüniň üsti bilen beripdir:

Öm­rü­miň ajap döw­ri,
Gel­di, reý­ha­na gel­di. 
Reýhan ýürekli şahyrymyzyň 

Gahryman Arkadagymyza bagyşlap 
döreden şygyrlarynda bu sözüň ula­
nylyşy-da özboluşlydyr. Şu aýratynlyk 
hem goşgularda täzeçe suratlandyr­
magy, ritmi, rifmany, akgynlylygy, pikir 
goýazylygyny döredipdir. «Eýýamyň 
elwan öwsüşe, // Günleriň reýhan 
ösüşe», «Owadan älemde barlygy­
ňyzdyr, // Sizsiňiz ýürekleň reýhan 
lälesi», «Il Oglunyň saýlan ýoly, // 
Reýhandyr türkmen düzünde», «Ba­
kyber, akyber reýhan köňlüne, // Gur­
sakda gülzarlyk, ter çemenli bag», 
«Kalbyňdadyr reýhanlygy baharyň, 
// Aladaňdyr ulus-ili jahanyň», «Kal­
byňda ak gülli reýhana bahar, // Iliňde 
jebislik, birlik, jan-tenlik», «Galkynan­
dyr millet maňlaýy işläp, // Seýrandyr, 
reýhandyr, Hak halan ýeri», «Elwan 
sen, reýhan sen, erkana Watan, // 
Bilsediň sen neneňsiler söýşümi», 
«Reýhany bägüller, miweli baglar, // 
Eý, ene topragym, sendäki zynat».

Döreden poeziýa bossany, heň­
ňamlar aýlansa-da, ömürlik reýhan 
öwsüp durjak şahyryň — Türkme­
nistanyň Gahrymany Gözel Şaguly­
ýewanyň bar umydy, arzuw-hyýaly 
reýhan meýdanlar, reýhana edebiýat, 
ömürbaky reýhanalyk. Şol arzuwlaryň 
maksat-myrady hem wysaly bilen 
halypamyzy tüýs ýürekden mübä­
rekleýäris. 

Gurbanmyrat SARYÝEW,
Sakarçäge etrabyndaky 10-njy 

orta mekdebiň mugallymy.

Hal meniň üçin 

Düzgündir düzüwe düzülse päliň, 
Azlyk islegim däl, isledim känin. 
Göresim gelenok görmeli dälin, 
Kalbymyň rahaty hal meniň üçin. 

Gaýnasaň goýnunda joşgunly siliň, 
Şygyrlar sanyň däl, bolmaly hiliň. 
Sözlegen sözüme «hä» diýen iliň, 
Söýgüsi tükenmez mal meniň üçin. 

Ýakyn-ýadyň gezmelidir idegde, 
Gaçyrmarsyň abraýyňy ideňde. 
Gidendirin, goşa didäm gidende, 
Baharym, Maralym sal meniň üçin. 

Gyzygyna salýan bizi pelekmi,
Ahyrynda ellerinde elekmi. 
Bu zatlara düşünmegiň gerekmi, 
Dünýäniň bu oýny al meniň üçin.

Goranaryn, degmedige degmenem,
Baş belentdir, namardyna egmenem.
Göribiniň gözlerine gelmenem, 
Ýagşynyň ýakymy ýaz meniň üçin. 

Duýgy daglaryny çekdirdi çensiz, 
Ýürek kararyny çykardy mensiz. 
Çäresizmi, ara düşen bu menzil, 
O gara göz oglan ýar meniň üçin. 

Saýrarmyň sen, alawunda ýanmasaň, 
Şahyrmy sen, ahwalyňy ýazmasaň. 

Jiger ýakan juwanlarmy ýatlasam, 
Ümmülmez bu jahan dar meniň üçin.

Nepim ýetsin, agramymy urmaýyn, 
Bu ýerlere peýdasyzmy, durmaýyn. 
Gurbatymyň ýetdigiçe durlaýyn, 
Şu gün bar, ertirim pal meniň üçin. 

Şükür, ykbal ýöretmedi pesinden, 
Ýaňak al öwüsýär, meňiz essinden. 
Atam gyzy, Göroglynyň neslinden, 
Watana degilse, ar meniň üçin. 

Gürlärin, gürlemäň bilerin ýerin, 
Şygyra gararyn maňlaýmyň derin. 
Entek-entek kanagata gelmerin, 
Bu hyzmat, bu gymmat az meniň üçin.
 
Gonmalysyň gujagyny gerensoň, 
Dolmalysyň yhlasyňy bereňsoň.
Ýalandan däl, çynym bilen gelemsoň, 
Borjumy bitirmek bar meniň üçin.

* * *
Gel, birmeýdan unudaly bar zady, 
Oturaly, sowlup bilmän nazardan. 

Unudaly, unudaly bu dünýäň 
Döränini azaplardan, azardan. 

Geçmäli deňinden düýnüň, öňňiniň, 
Derýa akýa, pyşyrdysyn diňläli. 
Suwlar kimin öwrüleli aýdyma, 
Öwrüleli, uzak gije diňmäli. 

Seretsene, ne jady bar ummanda, 
Bu owadan gözleriňe gark bolýan. 
Seni görýän, özge zady göremok, 
Duýgy beren dünýelerňe dolanýan. 

Gel, birmeýdan unudaly bar zady, 
Oturaly, sowlup bilmän nazardan. 
Unudaly, unudaly bu dünýäň 
Döränini azaplardan, azardan.

Men şu mahal doglan ýaly 
Ýadawdym-la ýaňylaram, 
Süýek süňňüm owlan ýaly. 
Yzalydy ýaralarym, 
Ýürek-bagry gowran ýaly. 

Gelýän demi alýadym kyn, 
Bokurdagym boglan ýaly. 
Ejiz jana ejem ýakyn,
Etmändir ol oglan ýaly. 

Ýeldir ýagmyrna aldyrman, 
Köz tüssesin sowran ýaly. 
Bu neneňsi, niçik ahwal,
Dert-azarlar sowlan ýaly. 

Galmazlyga-da kaýyldym, 
Giň dünýeden kowlan ýaly. 
Tiz aýňaldym, tiz aýyldym,
Men şu mahal doglan ýaly.

Gözel ŞAGULYÝEWA,
Türkmenistanyň Gahrymany.

Gahryman şahyr
Şyg­ry­ýet älem­ne ýaş­lyk­dan uýup,
Bu gün ägirt­li­ge ýe­ten şa­hy­rym.
Her sö­zü­ne mä­hir nu­ru­ny ça­ýyp,
Ýü­rek­ler­de mes­gen tu­tan şa­hy­rym.

Der­ýa­lar deý joş­gun­ly­dyr yl­ha­myň,
Çeş­me su­wy ýa­ly ju­da du­ru­dyr.
Ze­hi­niň­den gaý­nap çyk­ýan se­tir­ler
Kämillik ýo­lu­nyň şam­çy­ra­gy­dyr.

Il-gün bi­len bir ho­wa­dan dem alyp,
Ruh­la­ry­ny has be­len­de gö­ter­diň.
Mäh­ri­ban Wa­ta­nyň ha­ty­ra­sy­na
Ömür öç­mez ägirt iş­ler bi­tir­diň.

Be­ýik Ga­raş­syz­lyk ber­di ga­na­ty,
Bi­ta­rap­lyk ýü­re­g­ňiz­den ýer al­dy.
Bu­lar hak­da jo­şan ça­gyň, şa­hy­rym,
Guý­ma­gur­sak ze­hin ga­nat-per al­dy.

Ber­ka­rar döw­le­tiň be­ýik iş­le­rin,
Şa­hyr ýü­re­g­ňiz­den sy­zyp dur­su­ňyz.
Be­ýik öz­ge­riş­leň was­pyn ýe­ti­rip,
Ar­man-ýa­da­ma­nlar ýa­zyp dur­su­ňyz.

Açyk ýü­rek, sa­da göw­nü­ňiz bi­len,
Gö­te­rip ýör­sü­ňiz şöh­rat-şa­ny siz.
My­na­syp­sy­ňyz siz bu be­ýik ada:
Ga­raş­syz Wa­ta­nyň Gahrymany siz!

Amanmyrat MAÝEW.

Göwni Aý içinde
Dün­ýä akyl paý­la­ýar te­reň göz­le­ri bi­len,
Gur­sa­ga mä­hir guýar şi­rin söz­le­ri bi­len,
Ony ha­ly­pa saý­ýan türk­men gyz­la­ry bi­len,
Uzak-ýa­kyn il­le­ri bag­lan­dyr Gö­zel şa­hyr.

Mä­hir çog­ýan kal­by-da ül­kä­mi­ziň be­ze­gi,
Toý­lar­da, mä­re­ke­de sy­lap be:rler ge­ze­gi.
Ki­tap­la­ry ha­zy­na, hal­kyň tyl­la ýü­zü­gi,
Şy­gyr jo­şup kal­by­ny çag­lan­dyr Gö­zel şa­hyr.

Göwni Aý­da ýer­le­şen, şy­gyr joş­ýar gi­je­ler,
De­re­ler­de gaý­na­ýan bu­lak­lar­dan güýç alar.
Şyg­ryn­dan yl­ham al­ýan ýaş ýürekler ti­je­ner,
Kö­ňül­le­riň te­bi­bi, der­man­dyr Gö­zel şa­hyr.

Py­ra­gy­nyň şä­gir­di, şyg­ry­ýe­tiň sü­tü­ni,
Açyp bar­ýar türk­me­niň köň­lü­niň her ga­ty­ny.
Gahryman Arkadagy be­lent ar­ka tu­tu­nyp,
Ga­raş­syz­lyk was­pyn­da saý­ran­dyr Gö­zel şa­hyr.

Allaberdi PAŞŞYKOW,
Tejen etrabyndaky 2-nji orta mekdebiň 

mugallymy.

Gözel owaz
«Gö­zel diý­len dur­şy bi­len mu­kam­dyr»,
He­ňi ge­ler se­ti­rin­den, ben­din­den.
Göw­ni reý­han gö­wün­le­ri okan­dyr,
Sa­plar şyg­ry kö­ňül­le­ri der­din­den.

Dün­ýäň özem Gö­ze­li­ne aşyk­dyr,
Seýl eý­le­se şyg­ry­ýet dün­ýä­si­ne.
Şa­hyr was­py yk­lym­la­ry aşyp­dyr,
Sö­zün sö­ýüp, se­red­ýär dün­ýä si­ňe.

Ol goş­gy okan­da diň­le­ýär as­man,
Da­rak­lyg­na ba­syp ak­ýar çeş­me­ler.
Ol ju­da söý­ýän­dir dün­ýä­ni ah­mal,
Ony bol­sa söý­ýär şyg­ra teş­ne­ler.

Il bi­len oýan­dy yk­ba­ly onuň,
Ili bi­len ýet­di ýe­ten men­zil­ne.
Ägirt­dir şä­gir­de uza­dan go­lun,
Mäh­rem enäň keş­bi bar oň meň­zin­de.

Mer­te­be­si dag­lar de­ýin be­lent, deň,
Gö­zel­li­ge muş­dak, söý­ýär her ke­si.
Eşit­di­rer, eşi­di­ler be­lent­den,
Ge­ler du­rar şa­hy­ryň gö­zel se­si.

Kerimberdi HAKBERDIÝEW,
«Edebiýat we sungat».

Ussada
Sen söý­gi göz­le­diň uly dün­ýä­den, 
Gör, ni­çe yk­bal­lyk ýol­la­ry öt­düň.
Ejiz­le­män çar­kan­dak­laň öňün­de,
Dur­muş­dan reňk alyp, des­san dö­ret­diň.

As­man sa­ry tel­was kyl­sa-da ýü­rek,
Şy­gyr­ly dün­ýä­ni et­diň mes­ge­niň.
Sö­zi taý­myl eý­läp, yl­ha­my — kü­rek,
Bu bar­ly­gy gö­zel­li­ge bes­le­diň. 

Şy­gyr­dan so­ra­dyň bag­tyň sal­gy­syn, 
So­ra­dyň sen ony Gün­den, Aý­da­nam.
Ky­ny­na per ber­män, ýör­män al­ňa­sap,
Kal­ba ýaz­dyň ömür­le­riň aý­dy­myn.

Mu­ka­ma öw­rü­lip dün­ýä ge­zip ýör,
Pi­kir­le­riň mis­li gök­de dur­na­lar.
Ol se­tir­ler gö­wün­le­re se­ýik­dir,
Olar bi­len yn­san kal­by dur­la­nar. 
 

Gö­zel şa­hyr, adyň kalp­la­ra dol­dy,
Bu bar­ly­ga se­tir­ler­den keş­de eý­läp. 
Şyg­ry­ýe­te söý­gä bes­le­nen ýol­da 
Ýa­şa my­dam, kö­ňül­le­re keşt eý­läp.

Kerim BAÝGELDIÝEW,
Türkmenistanyň Döwlet gümrük 

gullugynyň harby gullukçysy, kapitan.

Halypaň öz gazaly bar,
Topragyň şygryny sürýän
Döwet galam — azaly bar,
Ylahydan ezeli bar.
Şygryýetiň lowurdaýan
Gülýakasy — Gözeli bar.

Röwşen TAGAN.	 «Islegimdir 
			     	 reýhanlygy 
				       meýdanlaň...»

Saý­rar Gö­zel, saý­rar, dym­ma ýa­raş­maz,
Gör­ke­zer kal­by­nyň heň­li tar­lyg­ny.
Hä be­ren za­ma­nyn dün­ýä ça­lyş­maz,
Ja­na de­ňär gül döw­rü­niň bar­lyg­ny.

Gö­zel diý­len dur­şy bi­len mu­kam­dyr,
Söh­bet ky­lar şu gü­nün­den, düý­nün­den.
Söý­gü­si sil — aka­ry­na gur­ban­dyr,
Ýit­se ta­pyň şol der­ýa­nyň düý­bün­den.

Söz­le­se­ňem, bi­lip goý­gul, Gö­ze­lim,
Ta­ry­py­na ýe­tip bil­me­je­gi­ňi.
Şon­da-da di­liň­de gaý­nar ga­za­lyň,
Duý­ýan­dyr ol se­niň diň­me­je­gi­ňi.

«Şy­gy­ra ga­ra­ryn 
		  maň­laý­myň de­rin...»

BEDEWLER WE SUNGAT

(Erteki)

Aç­göz til­ki­niň tä­le­ýi

MIRAS

Dürli ýyllarda ýurdumyzyň teatr­
larynda dünýä meşhur ahalteke 
atlarymyza bagyşlanan spektakllar 
sahnalaşdyryldy. Şolaryň biri-de 
«Balsaýat we jadylanan Meleguş» 
atly spektakldyr. Bu drama eserini 
1941 — 1944-nji ýyllarda döwlet 
drama teatrynda işlän Lidiýa Çerka­
şina halk ertekileri esasynda ýazýar. 
1961-nji ýylda Öwlüýäguly Kulyýew 
Moskwanyň A.W.Lunaçarskiý adyn­
daky döwlet teatr sungaty instituty
nyň režissýorlyk bölümini tamam
lap, diplom işi edip, bu pýesany 
sahnalaşdyrýar. Baş gahrymanlaryň 
keşplerini Ýelizaweta Garaýewa bi­
len Oraz Çerkezow janlandyrýar. Öz 
döwründe bu spektakl tomaşaçylar 
tarapyndan gyzgyn garşylanýar. 

Meretgylyç ÝAGMYROW,
«Edebiýat we sungat».

Türkmenistanyň Prezidentiniň yg­
lan eden «Türkmeniň Altyn asyry» 
atly bäsleşiginiň ýeňijileri Gurbangeldi 
Gaýypberdiýewiň, Polat Mämiýewiň, 
Maksatmyrat Hojainowyň eserleri milli 
heýkeltaraşlyk sungatynda mynasyp 
orny eýeleýär. 

«Asman atlarynyň» gaýtalanmajak 
gözelligi, ýyndamlygy, wepalylygy Gur­
bangeldi Gaýypberdiýewiň döredijili­
ginde aýdyň beýanyny tapýar. 2011-nji 
ýylda döreden «Ahalteke bedewi» atly 
bürünçden guýlan heýkel taslamasy 
juda janypkeşlik bilen işlenilipdir. Bu 
eserde halkymyzyň göz guwanjy bolan 
ahalteke bedewiniň asylly syraty özüne 
çekýär. 

Polat Mämiýewiň döreden ençeme 
eserleri türkmen bedewleriniň özboluş­
ly gylyk-häsiýetlerini özünde jemleýär. 
Onuň 2015-nji ýylda döreden «Taýça­
nakly bedew» atly eserinde heýkeltaraş 
bedewleriň syratly keşbini hereketli 
ýagdaýda açyp görkezýär. Ol asmany 
atlaryň keşbinde öz döredijilik pikirini 
maksadalaýyk ulanmagy başarypdyr. 

Ahalteke atlarynyň häsiýetli aýra­
tynlyklary Maksatmyrat Hojainowyň 
döredijiliginde hem aýdyň şöhlelenýär. 
Heýkeltaraşyň 2021-nji ýylda döreden 
«Türkmenistan — parahatçylygyň we 
ynanyşmagyň Watany» atly gipsden 
edilen eserinde ýaş ýigit we ahalteke 
aty görkezilýär. Ganatly atynyň jylawyn­
dan berk ýapyşan ýetginjek ynsan bilen 
bedewiň arasyndaky aýrylmaz bitewüligi 
aňladýar. 

Selim RASULOW,
sungaty öwreniji.

Meleguş 
hakynda  
erteki

SURATDA: (çepden) Ýelizaweta Garaýewa, 
režissýor Öwlüýäguly Kulyýew we Oraz Çerkezow 
sahna oýnuna taýýarlyk pursatynda. 1961 ýyl.

«Ahalteke bedewi».

«Taýçanakly bedew».

«Türkmenistan — parahatçylygyň we 
ynanyşmagyň Watany».

Şu ýyl Türkmenistanyň halk surat­
keşi, Magtymguly adyndaky Döwlet 
baýragynyň eýesi Ýakup Annanuro­
wyň doglan gününe 110 ýyl dolýar. 
Biziň maşgalamyza milli şekillendiriş 

sungatymyzyň gözbaşynda duran us­
sat suratkeş bilen goňşy ýaşamak mi­
ýesser etdi. Şol sebäpli men onuň us­
sahanasyna birnäçe gezek barypdym. 
Ýakup aga hoşgylaw, zähmetsöýer 

adamdy. Ol ilkinji bolup öz ugrundan 
ýokary bilim alan türkmen suratkeşle­
riniň biridi. Onuň elinden çykan işleri 
milli öwüşginlere baýlygy bilen ünsüňi 
özüne çekýärdi. Suratkeşiň dörediji­
liginde taryhy wakalara bagyşlanan 
eserler has agdyklyk edýärdi.

Ý.Annanurow nusgawy şahyrymyz 
Mämmetweli Keminäniň kanoniki 
portretini çekipdi. Mundan başga-da 
halypa milli sungatymyzda yz goýan 
Alty Garlyýew, Ata Gowşudow, Berdi 
Kerbabaýew, Daňatar Öwezow, Ça­
ry Aşyrow, Pomma Nurberdi, Aman 
Kekilow ýaly ussatlaryň portretlerini 
döretdi. 

1989-njy ýylda Ýakup Annanurow 
taryhy eserleriniň birini halk köpçüli­

gine hödürledi. Halypanyň täze ese­
rini synlamaga köp adam ýygnandy. 
Şonda onuň özüne mahsus sadalyk 
bilen täze döreden eseri hakynda ýur­
dumyzyň belli taryhçy alymlary bilen 
maslahatlaşyp duran pursatynyň şa­
ýady boldum. Ol täze eseriniň many-
mazmuny, halkymyzyň şan-şöhratly 
taryhyny reňkler dünýäsinde şöhle­
lendirişi barada gyzykly gürrüň berdi. 

Biz halypa suratkeşiň maşgalasy 
bilen, seýregem bolsa, gatnaşyk sak­
laýarys. Her gezek olara baranymda, 
sada göwünli Ýakup aga ussahanasy­
na çagyraýjak ýaly duýgyny başdan 
geçirýärin. 

Ahmet TAŇRYGULYÝEW,
fotohabarçy.

1955 — 2020-nji ýyllar aralygynda Balkan we
laýatynyň Etrek etrap merkezinde ýaşan Nurbibi 
Nazarowa on barmagy hünärli halyçy hem-de ze
hinli şahyr hökmünde tanalýardy. Ol gadymy we 
müdimi sungatymyzyň inçe syrlaryny öz gyzlaryna 
öwretdi. Bu günki günde olar ussat halyçylar bo
lup ýetişdiler. 

Şahyr kalply zenanyň goşgulary ýurdumyzyň 
gazet-žurnallarynda çap edildi. Ýurdumyzyň belli 
kompozitorlary N.Nazarowanyň söýgi temasy
na, türkmen tebigatynyň gözelliklerine, edaly 
gyz-gelinlerimize bagyşlan goşgularyna ençeme 
aýdymlary döretdiler. «Garaşsyz Diýar», «Bitarap 
ýurdum», «Bagtyýar ilim» ýaly goşgularyna döre
dilen aýdymlary ýerine ýetiren ýaş zehinli aýdym
çylaryň birnäçesi Türkmenistanyň Prezidentiniň 

yglan eden «Türkmeniň Altyn asyry» atly bäsle
şiginiň çäklerinde geçirilýän «Ýaňlan, Diýarym!» 
telebäsleşiginiň ýeňijileri diýlip yglan edildi. 1996-
njy ýylda N.Nazarowa «Watana bolan söýgüsi üçin» 
medaly bilen sylaglandy. 

Dürli ýyllarda ussat halyçynyň dokan nepis haly 
önümleri ýurdumyzda guralan sungat sergilerinde 
görkezildi. Nurbibi Nazarowa 2011-nji ýylda «Türk
meniň» goşgusyny, 2014-nji ýylda bolsa akyldar 
şahyrymyz Magtymguly Pyragynyň «Bady-sabany 
görsem» goşgusyny kilime geçirdi. Bu kilim häzirki 
wagtda Balkanabat şäheriniň Çagalar we ýetgin
jekler döredijilik öýünde saklanylýar.  

Ýörite habarçymyz.

Surata düşüren Andreý PAKULOW.

Sun­ga­ta si­ňen goş­gy

Bir bar eken, bir ýok eken. Gadym zamanlarda bir açgöz tilki bar eken. 
Ol hemişe aw gözläp selpär ýörer eken. Özi-de müňbir çarşenbäni baş­
dan geçiren, ençeme duzaklardan sypmany başaran tejribeli tilki eken. 
Şonuň üçinem ol obanyň ýarak itlerindenem gorkmandyr. Gaýta olara 
heşelle kakypdyr. Itleriň muňa gaty gahary gelip, maslahat edip, gündiz 
ýatyp, gijelerine sak durup, obanyň daş-töweregini garawullamak kara­
ryna gelipdirler. Tilki itleriň bu ýygnanyşygyndan habarly eken. Şonuň 
üçinem ogurlyga gündiziň günortany gelip ugrapdyr. 

Şeýle günler gaýtalanyp durupdyr. Ol bir gün süreninden aýra düşüp, 
aç entäp ýören ýaş tilkä duşupdyr. «Yzyma düşseň, seni hor etmen» 
diýip, ony özi bilen tirkeşmäge yrypdyr. Şol günden başlabam olar bile­
likde aw awlapdyrlar. Ýöne aw awlamagy öwretmek bahanasy bilen her 
gezek ol ýaş tilkä obada içi towukly ketekleriň bar ýerini salgy beripdir-de, 
özi ony daşyndan garawullan bolup gezipdir. Soňam ele salnan towugy 
bölüşdirip, ýaş tilkä ganatydyr boýnuny berip, etlije ýerlerini özi iýipdir. 
Üstesine-de: «Bilip goý, men saňa towugyň iň bir ýokumly ýerlerini ber­
ýändirin, saňa semremek däl-de, gurplanmak gerek» diýipdir.

Olar şeýdip geziberipdirler. Açgöz tilki ýaş tilkiniň arkasyndan semräp 
gidipdir. Indi ol bu semizligi bilen awa-da ýarajak däl eken. Ýaş tilkiniň 

bolsa edýän işinden göwnühoş bolmandyr. Ol muny açgöz tilkä-de duý­
durypdyr. Muňa mekir tilkiniň gahary gelipdir.

— Men saňa iş öwretdim. Ömrümiziň ahyryna çenli bile bolarys öýt­
düm. Men ýalňyşypdyryn — diýip, öýkelän bolupdyr. 

— Ýok, men mundan beýläk oba baryp, ketege girip ýörmäli diýjek 
bolýan —  diýip, ýaş tilki düşündiripdir. — Şeýtsek, bizem rahat ýaşarys, 
adamlaram, itlerem bize degmezler. Ýogsam uzaga gitmän ele salyn­
jagymyz ikuçsuz. 

— Gorkýan diýsene?! —  diýip, mekir tilki hüňürdäpdir. 
— Ýok, bu gorkaklyk däl.
— Eýse näme, ejizlikmi?
— Ejizligem däl, men ýöne akylly-başly hereket etmegiň tarapdary. 
— Ozal bu zatlary dile alaňokdyň-la, öň çagadyň-da, ýa indi ulalaý­

dyňmy?
— Hawa, öň çaga ekenim, indem ulaldym, akylyma aýlandym. 
Semizlikden ýaňa haslap duran mekir tilki sesine haýbat beripdir:
— Bar onda, gidiber, bolduň meň başyma akylly. Ýagşylygy bilmez 

akmak diýerler saňa. Ýöne soň yzyňa dönjek bolmagyn.
Şondan soň ýaş tilki çölde ýaşaýan kowumdaşlarynyň ýanyna gidip, 

olar bilen gatylyp-garylyp ýaşaberipdir. Açgöz tilki welin nebsine haý 
diýmek barada pikirem etmändir. Ýöne semizlikden ýaňa öňküje ýag­
daýy bolmansoň, uzaga çekmän ele düşüpdir. Köpden bäri mekir tilkini 
ele salmagyň arzuwynda gezip ýören oba itleri oňa, hatda eden işine 
ökünmäge-de maý bermändirler. 

Goçy ANNASÄHEDOW,
ýazyjy.

Körpelere okap beriň! Ir zamanlar bir garyp adam ýaşapdyr. 
Onuň maşgalasynyň bar düşewündi 
aýalynyň bişiren çöregini satyp alýan 
girdejileri ekeni. Garyp ol çörekleri he­
mişe bir ýere — şäherdäki dükana eltip 
satar ekeni. 

Garyp dükana ilkin­
ji gezek hyzmatdaşlyk 
barada gürleşmäge ba­
randa, olar çörekleriň 
hersiniň agramynyň bir 
kilogram bolmalydygy 
barada şertleşipdirler. 
Garybyň aýaly her gezek 
şeýle hem edipdir. 

Şeýdip, aradan bir­
näçe wagt geçýär. Bir 
gün dükançynyň gözüne 
çörekler birneme kiçelen 
ýaly bolup görünýär. Ol 
haýdan-haý çörekleriň 
birini terezide ölçäp gör­
ýär. Onuň agramy göni 
900 gram çykýar. Gözü­
ne ynanmadyk dükançy 
ýene bir çekip görýär. Terezi ýene-de 
edil şol agramy görkezýär. Dükançy 
çörekleriň ählisini ölçäp çykýar, olaryň 
barysynyňam agramy bolmalysyndan 
ylaýyk 100 gram kem gelýär. 

Ertesi irden garyp ýene esli çörek 
alyp, dükanyň gapysyndan girýär. Dü­
kançy oňa gazap bilen ýüzlenýär:

— Indi sen maňa çörek getiribem 
oturma, men senden olaryň birinem 
satyn almaryn. 

— O näme üçin? Men näme, gijä 
galaýdymmy? 

— Ýok, sen meni aldadyň. Biz çö­
rekleriň hersi bir kilogram bolmaly diýip 
şertleşipdik. Ilki-ilkiler seniň çörekleriň 
agramynyň ýeterlikdigi daşyndanam 

görnüp duransoň, olary ölçejegem 
bolmazdym. Üç-dört gün bäri bolsa 
olar göz-görtele kiçeldi. Düýn terezide 
çekip görsem, bularyň biriniň agramam  
900 gramdan geçmedi. 

Garyp birbada aljyraýar. Soňam bir 
zat ýadyna düşüp, ýüzi ýagtylýar. 

— Bagyşlaň, agam, ilki bilen, meni 
diňläň, soňra nähili netije çykarsaňyz, 
özüňiz bilýäňiz — diýip, ol ýagdaýy 
düşündirip ugraýar. — Biziň köneje 
terezimiz bardy. Çörekleri şonda öl­
çeýärdik. Ýöne, siziň ýaňky aýdyşyňyz 
ýaly, dört gün mundan öň ol terezimiz 
döwüldi. Bejerenem boldum welin, 
onuň dogry ölçeýänine ynamym bol­
mansoň, gelip, siziň dükanyňyzdan 
ylaýyk bir kilogram gant alyp gitdim. 
Täzesini alýançagam, atamdan galan 
emeli terezini, agram daşynyň ornuna-
da siziň bir kilo diýip berip goýberen 
gandyňyzy ulandyk.

Sazlaşykly 
heýkeller

Saglyk üçin maslahatlar
SAGLYGA SYGNYP ÝAŞA

  Tomus paslynda howanyň aşa gyzan döwründe Günüň ýiti 
şöhlesinden goranmaly;

  Irden sagat 09:00-a çenli, öýlän sagat 18:00-dan soň daşarda 
gezelenç etmek maslahat berilýär.

  Ýeň i l ,  r aha t ,  nah ma t adan tikilen açyk reňkli egin-
eşikleri geýmeli we saýawan götermeli;

  Sagdyn durmuş ýörelgesini berjaý etmeli;
  Günüň dowamynda içýän suwuklygyň mukdary 2 litrden az 

bolmaly däldir;
  Witaminlere baý önümleri köpräk iýmeli.

Türkmenistanyň Saglygy goraýyş we derman senagaty 
ministrliginiň Saglygy goraýşyň habarlar merkezi.

HATYRA

Ha­ly­panyň hakydadaky keşbi

Rus dilinden terjime eden Akjemal JUMAMYRADOWA,
Gökdepe etrabyndaky 31-nji orta mekdebiň mugallymy.

Ölçeg birligi
(Gyrgyz tymsaly)

Ajaýyp zamanamyzda 
edebiýatda, sungatda yz 
galdyran ussatlary ýagşy­
lykda ýatlamak durmuşy­
myzyň dessuryna öwrüldi. 
Şeýle edilmegi watandaşla­
rymyzda uly kanagatlanma 
duýgularyny döredýär. Se­
bäbi halypalar öz döreden 
eserleri, durmuşda goýan 
ýatlamalary bilen hemişe 
halkyň hakydasynda ýaşa­
ýar. Türkmenistanyň Döw­
let medeniýet merkeziniň 
Döwlet kitaphanasynda şu 
gün geçirilýän edebi duşu­
şyk hem öz döredijiligi bilen 
kalplarda ebedilik yz galdy­
ryp giden halypalar Nargy­
lyç Hojageldiýewiň, Oraz­
guly Annaýewiň, Nobatguly 
Rejebowyň, Hojanepes 
Meläýewiň, Babanyýaz Ka­
ýumowyň, Kasym Nurba­
dowyň ömür we döredijilik 
ýoluna bagyşlanylýar. 

Türkmenistanyň Mede­
niýet ministrligi, Türkmen 
döwlet neşirýat gullugy, 
Türkmenistanyň Telewide­
niýe, radiogepleşikler we 
kinematografiýa baradaky 
döwlet komiteti tarapyndan 
guralan bu edebi agşam 
ussatlaryň kalbyna uzalan 
gyzykly syýahaty ýada sal­
ýar. Sebäbi häzirki zaman 
türkmen edebiýatynyň sü­
tünleri bolan bu ussatlar 

bize diňe bir özleri barada­
ky ýatlamalary däl, eýsem, 
edebi gahrymanlaryň, çeper 
eserleriň ençemesini ýady­
gär galdyryp gitdiler. Şeýle 
duşuşyklaryň yzygiderli ge­
çirilip durulmagy edebiýa­
tymyzyň şu günki wekilleri 
üçin döredijilik mekdebiniň 
ýatdan çykmajak sahypala­
rynyň birine öwrüler.

Ýörite habarçymyz.

USSATLARYŇ DÜNÝÄSINE 
SYÝAHAT


